
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի № 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ


Հիմք ընդունելով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասը`  Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» № 2215-Ն որոշման №№ 1, 3, 4, 5, 9 և 9.1 հավելվածներում կատարել փոփոխություններ` համաձայն №№ 1, 2, 3, 4 և 5 հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Իրավական ակտի անհրաժեշտությունը (նպատակը)
Սույն Նախագծի ընդունումը պայմանավորված է Հայաստանի Հանրապետության 2021 թվականի պետական բյուջեի «Առողջապահություն» բաժնի ծրագրերի շրջանակներում փաստացի կատարած ծախսերի փոխհատուցմամբ:   
Ընթացիկ իրավիճակը և խնդիրները
Բյուջետային միջոցները արդյունավետ օգտագործելու և ներկայումս որոշ միջոցառումների մասով առաջացած ֆինանսավորման խնդիրները լուծելու նպատակով Նախագծով առաջարկվում է կատարել 4-րդ եռամսակի համար հատկացված գումարների տեղաշարժ ինը ամիս: 
Փոփոխություն նախատեսվում է իրականացնել ՀՀ 2021 թվականի պետական բյուջեի «Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» և «Մանկաբարձական բժշկական օգնության ծառայություններ» միջոցառումների մասով, քանի որ նշված միջոցառումների շրջանակում առաջացել է պատշաճ ֆինանսավորման խնդիր, ընդ որում 01.08.21թ. արդեն իսկ ֆինանսավորման խնդիրը կառաջանա: Վերջինս պայմանավորված է` «Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» միջոցառման մասով դիմելիության կրկնակի աճով (ընդ որում նաև գլոբալ բյուջեի կատարողականի մասով գերակատարվել է), իսկ «Մանկաբարձական բժշկական օգնության ծառայություններ» միջոցառման մասով` դիմելիությունը աճել է ծնելիության սեզոնայնության հետ կապված:  
Կարգավորման նպատակը և բնույթը
Կառավարության որոշմամբ առաջարկվող նախագծի նպատակը ֆինանսավորման պատշաճ իրականացման ապահովումն է: 



Նախագծի մշակման գործընթացում ներգրավված ինստիտուտները և անձինք
Կառավարության որոշման սույն նախագծի կազմմանը մասնակցել են առողջապահության նախարարության աշխատակիցները: 
Իրավական ակտի կիրառման դեպքում ակնկալվող արդյունքը
Կառավարության որոշման կիրառման արդյունքում ակնկալվում է բնակչությանը ապահովել որակյալ բժշկական օգնության ծառայություններով և դրանց դիմաց պատշաճ ֆինանսավորում:
Նախագծի ընդունուման արդյունքում պետական բյուջեում կամ տեղական ինքնակառավարման մարմինների բյուջեներում ծախսերի և եկումուտների էական ավելացումներ կամ նվազեցումներ չեն առաջանա: 
Նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
Նախագծի մշակման համար կիրառված իրավական ակտերն են` ՀՀ կառավարության 2020 թվականի դեկտեմբերի 30-ի № 2215-Ն որոշումը:
 

